
Prakata

Buku ini mengandungi tujuh bab yang merangkumi asas penting dalam 
ruang lingkup Fizik Moden. Dimulakan dengan Bab 1 yang menghuraikan 
mengenai foton dan pengkuantuman tenaga, para pembaca akan diperkenalkan 
dengan teori-teori klasik dan sanggahan oleh teori moden ahli-ahli fizik yang 
terkemudian. Para pembaca juga akan mempelajari proses fotoelektrik dan 
parameter arus dan voltan yang saling berhubung kait.

Seterusnya Bab 2 menghuraikan fenomena zarah yang dianggap sebagai 
gelombang melalui kajian-kajian yang dilakukan terhadap elektron, neutron 
dan zarah lain. Bab 3 menyentuh struktur atom dan aras tenaga elektron yang 
diterangkan menggunakan teori klasik dan teori kuantum. Hal ini berlanjutan 
sehingga ke proses penghasilan sinar-X dan spektrum yang terhasil daripadanya 
yang diterangkan  dalam Bab 4.

Dalam Bab 5, para pembaca akan dibawa lebih mendalam mengenali 
nukleus sesuatu atom dan perkara yang berkaitan dengan kestabilan nukleus dan 
tenaga ikatan nukleus. Di samping itu, proses yang berlaku dalam spektrometer 
jisim juga dibincangkan.

Bab 6 menerangkan proses reputan yang berlaku bagi suatu unsur radioaktif 
untuk mencapai kestabilan dengan memancarkan zarah dan sinaran mengion. Bab 
7 iaitu bab terakhir akan memfokuskan pembaca kepada beberapa jenis tindak 
balas nukleus.  Selain itu, pembaca akan mempelajari proses penghasilan tenaga 
nukleus melalui pelakuran dan  pembelahan nukleus serta fungsi kerja reaktor 
nuklear berdasarkan tindak balas tersebut.

